ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ Արդարադատության նախարարություն
	Մ/36652-2023

	
	11․09․2023

	1. «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից անհրաժեշտ է հանել ՀՀ Սահմանադրությանն արված հղումը՝ նկատի ունենալով, որ այն արդեն իսկ նախատեսված է հիմնական ակտում:	
	
Ընդունվել է

Փոփոխությունը կատարվել է

	 2․  Նախագծի 1-ին կետում անհրաժեշտ է ճիշտ նշել իրավական ակտի անվանումը, մասնավորապես՝ «միջոցառման»» բառն անհրաժեշտ է փոխարինել «միջոցառումները հաստատելու մասին»» բառերով:

	Ընդունվել է

Փոփոխությունը կատարվել է


	[bookmark: _Hlk146806504] 3. Նախագծի 1-ին կետի 3-րդ ենթակետով լրացվող 6-րդ կետի «հավելվածի» բառն անհրաժեշտ է փոխարինել «N 3 հավելվածի» բառերով:
	Ընդունվել է

Փոփոխությունը կատարվել է


	4. Նախագծի 1-ին կետի 4-րդ ենթակետի ե. պարբերությունում անհրաժեշտ է հստակեցնել, թե որ բառից առաջ կամ հետո է նախատեսվում կատարել դրանով նախատեսված լրացումը:
	Ընդունվել է

Փոփոխությունը կատարվել է


	[bookmark: _Hlk143076211]5. Նախագծի 1-ին կետի 4-րդ ենթակետի ժե. պարբերությամբ նախատեսվում է, որ՝ մոնիտորինգային հաշվետվության ձևաչափը սահմանվում է Էկոնոմիկայի նախարարության կողմից: Այս առումով հարկ ենք համարում անդրադառնալ հետևյալ կարգավորումներին.
Նախ և առաջ անհասկանալի է «սահմանվում է էկոնոմիկայի նախարարության կողմից» ձևակերպումը և երկրորդ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
Վերոգրյալ կարգավորումներից բխում է, որ ՀՀ էկոնոմիկայի «նախարարության» կողմից ենթաօրենսդրական ակտ սահմանելու լիազորությունը պետք է բխի օրենքից, մինչդեռ Նախագծի նախաբանում նշված լիազորող նորմերը չեն լիազորում ՀՀ էկոնոմիկայի «նախարարությանը» սահմանելու Նախագծի 1-ին կետի 4-րդ ենթակետի ժե. պարբերությամբ նախատեսված նորմատիվ իրավական ակտը:

	Ընդունվել է 

Մոնիտորինգային հաշվետվության ձևաչափը սահմանվում է Էկոնոմիկայի նախարարության կողմից, ֆինանսական կազմակերպությունների և աուդիտորական կազմակերպությունների հետ քննարկումների արդյունքում։


	6.  Նախագծի 1-ին կետի 4-րդ ենթակետի ժզ. պարբերությամբ լրացվող 21-րդ կետում իրավական որոշակիության սկզբունքից ելնելով անհրաժեշտ է հստակեցնել, թե մոնիտորինգի շրջանակներում Ֆինանսական կազմակերպությունների կողմից Էկոնոմիկայի նախարարությանը ներկայացված փաստաթղթերը տարեկան հաշվեքննության շրջանակներում որ դեպքերում են տրամադրվելու Հաշվեքննիչ պալատին և որ դեպքերում ոչ: 
	Չի ընդունվել

Կետով սահմանված է, որ Հաշվեքննիչ պալատին տեղեկատվությունը տրամադրվում է տարեկան հաշվեքննության շրջանակներում։

	7.  Նախագծի 1-ին կետի 4-րդ ենթակետի ժէ. պարբերությամբ լրացվող 22-րդ կետի «22.» թվից առաջ նշված «6» թիվն անհրաժեշտ է հանել, իսկ 2-րդ պարբերությունը համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
	Ընդունվել է

Փոփոխությունը կատարվել է


	8.  Նախագծի հավելվածի 1-ին կետի «Սույն» բառից առաջ նշված «2.» թիվն անհրաժեշտ է հանել:
	Ընդունվել է

Փոփոխությունը կատարվել է


	9. Նախագծի հավելվածի 5-րդ կետի 1-ին ենթակետի պարբերությունների համարակալումներն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, մասնավորապես՝ պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է

Փոփոխությունը կատարվել է


	4. Ֆինանսների նախարարություն
	Մ/38323-2023

	
	    22.09.2023

	1. Նախագծով նախատեսվում է «Տնտեսության արդիականացման» վերը նշված որոշմամբ սահմանված օժանդակության տրամադրման վարկերի/լիզինգի սուբսիդավորման չափերը (դրամով և արտարժույթով վարկերի տոկոսադրույքի սուբսիդավորում վարկերի և լիզինգի համար համապատասխանաբար՝ 8% և 10% դրույքաչափերով) և հիմնական պահանջները (վարկի չափը՝ մինչև 200 մլն դրամ, սուբսիդավորման ժամանակահատվածը՝ մինչև 42 ամիս, վարկերի/լիզինգի տևողությունը՝ մինչև 120 ամիս) կիրառել օժանդակության տրամադրման նոր ուղղությունների՝ բիզնես գործընթացների թվայնացման նպատակով թվային ծրագրերի կամ հարթակների ձեռքբերման (թվային հարթակներ), ինչպես նաև ընկերության արտադրողականության բարձրացման նպատակով խորհրդատվական ծառայությունների և փորձագետների ներգրավման (արտադրողականության աճի խորհրդատվություն) նպատակով տրամադրված վարկերի/լիզինգի համար։ Այս կապակցությամբ առաջարկում ենք հիմնավորել, թե ինչ տրամաբանությամբ և ինչ սկզբունքով է գոյություն ունեցող օժանդակության ուղղությունների համար սահմանված օժանդակության տրամադրման վարկերի/լիզինգի սուբսիդավորման չափերը և հիմնական պահանջները նախատեսվում կիրառել նաև օժանդակության տրամադրման նոր ուղղությունների վրա:
	Չի ընդունվել

Որոշմամբ Թվային հարթակների և Արտադրողականության խորհրդատվության նպատակով տրամադրված վարկերի/լիզինգի համար սուբսիդավորման առավելագույն սահմանաչափ է սահմանվել 400 մլն դրամը։


	2. Նախատեսվում է նաև, որ բացի միջոցառմամբ նախատեսված վարկի տոկոսադրույքի սուբսիդավորումից, փոխհատուցել նաև նշված պայմանները բավարարելու հաջորդող ամսվա դրությամբ վարկի մնացորդային գումարի 80%-ը այն պարագայում, եթե շահառու կազմակերպությունը արտադրողականությունն ավելացնելու նպատակով ներգրավել է փորձագետ (նախկինում իրականացրել է նմանատիպ խորհրդատվություն Forbes, Fortune, NIFTY, Dow Jones, FTSE, S&P, SSE Composite, SZSE, KOSPI, KOSDAQ, BSE SENSEX, NSE of India, BOVESPA, IBrX, ITEL, Nikkei, TOPIX, DAX, MDAX, MOEX Russia վարկանիշի կամ ինդեքսի մաս կազմող ընկերությունների համար և պայմանագրի նվազագույն արժեքը եղել է 50 մլն դրամ) կամ խորհրդատվական կազմակերպություն (ծրագրին մասնակցելու նախորդող տարվա շրջանառությունը եղել է ոչ պակաս, քան՝1 մլրդ դրամ), որոնց ներգրավմանը հաջորդող երկու ֆինանսական տարիներից որևէ մեկում շահառու կազմակերպության արտահանման ծավալները աճել են 20%-ով, իսկ կազմակերպությունը կներդնի որակի կառավարման համակարգերի (QMS) ISO 9001 միջազգային ստանդարտը (թվային հարթակի ներդրման դեպքում նաև ISO 27001 միջազգային ստանդարտը): Այդ կապակցությամբ հայտնում ենք, որ նշված դրույթներն ակնհայտորեն պարունակում են պետության համար չկանխատեսած և անվերջ աճող պայմանական պարտավորություններ, ինչը հանդիսանում է անկառավարելի ֆիսկալ ռիսկ: Հետևաբար առաջարկում ենք վերը նշված պայմանները բավարարելու պարագայում վարկի մնացորդային գումարի 80%-ը փոխհատուցելու փոխարեն որպես փոխհատուցում/խթանում դիտարկել սուբսիդավորվող տոկոսադրույքի ավելացման տարբերակը:
	Չի ընդունվել

Միջոցառման տրամաբանությամբ նպատակահարմար է մնացորդային գումարի 80%-ի փոխհատուցումը։

	3.		 Նախագծի 1-ին կետի 4-րդ ենթակետով նախատեսվում է կատարել փոփոխություն, ըստ որի օժանդակության շրջանակում տրամադրված վարկերի/լիզինգի վերադարձի ռիսկն ամբողջությամբ կրում է ֆինանսական կազմակերպությունը, բացառությամբ ՀՀ կառավարության 08.06.2017թ. N 619-Ն որոշմամբ հաստատված Միջազգային զարգացման կազմակերպությունների հետ գործող ծրագրերի շրջանակներում տրամադրվող վարկերի: Այդ կապակցությամբ առաջարկում ենք հստակեցնել, թե ով է կրելու նշված կազմակերպությունների կողմից տրամադրված վարկերի վերադարձի ռիսկը: Եթե նշված ռիսկը կրելու է ՀՀ կառավարությունը, ապա վերջինս բավարար չափով հիմնավորված չէ:
	Ընդունվել է

Կատարվել է համապատասխան փոփոխությունը

	4.	 Նախագծով առաջարկվում է հաստատել մասնագիտական կարողությունների զարգացման նոր միջոցառում (այսուհետ՝ 3-րդ Հավելված), որի 2-րդ կետով առաջարկվում է սահմանել, որ միջոցառման իմաստով շահառու է համարվում եկամտային հարկ վճարող Հայաստանի Հանրապետության յուրաքանչյուր քաղաքացի:
Այս կապակցությամբ հայտնում ենք, որ ս.թ. հունվարի 1-ից երեք փուլերով (2023, 2024 և 2025 թվականներին) ներդրվել է ՀՀ ռեզիդենտ հանդիսացող ՀՀ քաղաքացիների (բացառությամբ անչափահասների) եկամուտների հայտարարագրման համակարգ: Հայտարարագրման համակարգի ներդրմանը զուգահեռ, ներդրվել է նաև «սոցիալական ծախսերի» համակարգ, որի շրջանակներում հայտարարատուները հնարավորություն են ստանալու եկամտային հարկի գումարներից հետ ստանալ իրենց կամ իրենց ընտանիքի անդամների համար կատարված, մասնավորապես, կրթության գծով ծախսերը: ՀՀ կառավարության 29.05.2023թ. N 1067-Ն որոշմամբ սահմանվել են սոցիալական ծախսերի տեսակների առանձին ուղղությունները, ընտանիքի անդամների շրջանակը և սոցիալական ծախսերի փոխհատուցման առավելագույն չափերը: Ընդ որում, սահմանվել է, որ կրթության գծով սոցիալական ծախսեր են համարվում Հայաստանի Հանրապետությունում իրականացվող նախադպրոցական, տարրական (ընդհանուր, մասնագիտացված, հատուկ), հիմնական (ընդհանուր, մասնագիտացված, հատուկ), միջնակարգ (ընդհանուր, մասնագիտացված, հատուկ), նախնական մասնագիտական (արհեստագործական), միջին մասնագիտական, բարձրագույն մասնագիտական և հետբուհական մասնագիտական կրթական ծրագրերի մասով կատարված ուսման վճարները, իսկ այս գծով սոցիալական ծախսի չափ է սահմանվել տարեկան առավելագույնը 100.0 հազ.  դրամը: 
Հաշվի առնելով վերը նշվածը, անհասկանալի է գոյություն ունեցող համակարգին զուգահեռ նոր համակարգի ներդրումը: Հետևաբար ներկայացված առաջարկության ընդունման նպատակահարմարության հարցն առաջարկում ենք քննարկել ընդհանուր հայտարարագրման համակարգի շրջանակներում՝ անհրաժեշտության դեպքում քննարկելով գործող մեխանիզմի վերանայման հնարավորությունը:
	
Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	5․ Ինչ վերաբերվում է 3-րդ Հավելվածի առանձին դրույթներին, ապա առկա են ներքոհիշյալ դիտարկումները. 
·  մասնագիտական կարողությունների զարգացման միջոցառումը նույնությամբ ս.թ. մայիս ամսին արդեն իսկ ներկայացվել էր առանձին նախագծի տեսքով, որի վերաբերյալ մեր կողմից ներկայացված դիտարկումներին որևէ անդրադարձ չի կատարվել ոչ Նախագծում և ոչ կից ներկայացված հիմնավորման մեջ: Մասնավորապես.
Նշված միջոցառման նպատակն է կրթությունը խրախուսելու միջոցով նպաստել աշխատուժի ամբողջական զարգացմանը՝ մասնագիտական կարողությունները և հմտությունները համապատասխանեցնելով տնտեսության ներկա և ապագա պահանջներին։
Նկատի ունենալով, որ միջոցառման շահառու է համարվում եկամտային հարկ վճարող ՀՀ յուրաքանչյուր քաղաքացի, ուստի առաջարկում ենք հստակեցնել շահառուների շրջանակը, և սահմանել լրացուցիչ սահմանափակումներ, մասնավորապես՝ առաջարկում ենք Նախագծով առաջարկվող աջակցության ծրագրից օգտվելու սահմանափակում կիրառել, օրինակ, այն ֆիզիկական անձանց նկատմամբ, ովքեր արդեն օգտվում են ՀՀ կառավարության 2017 թվականի հոկտեմբերի 5-ի N 1321-Ն որոշման («ՀՀ կառավարության որոշումը հիփոթեքային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների վերադարձման կարգը սահմանելու մասին») և ՀՀ կառավարության 2020 թվականի հուլիսի 3-ին ընդունված N 1125-Ն որոշման («ՀՀ կառավարության որոշումը վարձու աշխատող հանդիսացող ֆիզիկական անձանց ուսման վարձավճարի փոխհատուցման նպատակով եկամտային հարկի գումարների վերադարձման կարգը սահմանելու մասին») հիման վրա տրամադրված աջակցության գործող ծրագրերից:
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	6․ Համաձայն 3-րդ Հավելվածի 3-րդ կետի՝ միջոցառմամբ նախատեսվում է փոխհատուցել շահառուների՝ առցանց, համակցված (առցանց և առկա բաղադրիչներով), կամ առկա եղանակով որակավորման կամ վերաորակավորման չափանիշներին համապատասխանող դասընթացների մասնակցության վճարի 70%-ը, բայց ոչ ավելի քան նախորդ տարում վճարված և պետական այլ միջոցառումների ներքո վերադարձված եկամտային հարկի տարբերությունը։ Այս կապակցությամբ առաջարկում ենք հստակեցնել, թե շահառու հանդիսացող անձը միջոցառման շրջանակներում առավելագույնը քանի անգամ (քանի դասընթացի մասնակցության դեպքում) կարող է փոխհատուցում ստանալ։
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։


	7․ 3-րդ Հավելվածի 4-րդ կետով ներկայացված են միջոցառման իմաստով փոխհատուցման ենթակա դասընթացների շրջանակը, այդ թվում՝ 2-րդ ենթակետով ներկայացված են 10 առցանց հարթակներում (Skillshare, Mindvalley, Coursera, Udemy, Brilliant.org, Edx.org, Udacity, LinkedIn Learning (Ex Lynda), MasterClass, Futurelearn) իրականացվող դասընթացները:
Հարկ ենք համարում նշել, որ անհրաժեշտ է փոխհատուցման ենթակա դասընթացների ցանկից հանել վերոնշյալ առցանց հարթակներում իրականացվող դասընթացները, քանի որ վերջիններիս (եթե ոչ բոլորին, ապա մեծ մասին) հնարավոր է հասանելիություն ունենալ նաև անվճար սկզբունքներով, վճարման անհրաժեշտությունը առաջանում է միայն հավաստագրի պահանջի դեպքում, հետևաբար մասնագիտական կարողությունների զարգացման տեսանկյունից՝ այս դասընթացներին ուղղվող աջակցությունը զուտ հավաստագրի ձեռքբերման համար համարում ենք անարդյունավետ։
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	8․ Հավելվածի 4-րդ կետի 3-րդ ենթակետում միջոցառման իմաստով փոխհատուցման ենթակա դասընթացների չափանիշներում նախատեսվում է ներառել նաև առաջատար ընկերությունների կողմից (100 մլն ԱՄՆ դոլարից ավել շրջանառություն ունեցող կազմակերպություններ, այդ թվում՝ կրթական կամ որակավորման ծառայություններ մատուցող) առաջարկվող ծրագրերը։ 
[bookmark: _Hlk146809126]Անհրաժեշտ ենք համարում Նախագծում ամրագրել, թե ինչպես է վերահսկվելու 100 մլն ԱՄՆ դոլարից ավել շրջանառություն ունենալու համապատասխանությունը, ինչպես նաև կազմակերպությունների՝ կրթական կամ որակավորման ծառայություններ մատուցելու վերաբերյալ տեղեկատվության հավաստիությունը: Մասնավորապես, անհրաժեշտ է Նախագծի հավելվածի 5-րդ կետի 3-րդ ենթակետում ծրագիրն իրագործող մարմնին էլեկտրոնային եղանակով ներկայացվող փաստաթղթերի ցանկը լրացնել նաև կազմակերպության՝ 100 մլն ԱՄՆ դոլարից ավել շրջանառություն ունենալու մասին փաստաթղթերի վերաբերյալ հավաստի տեղեկատվության տրամադրման պահանջով:
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	9․ Հավելվածի 5-րդ կետի 5-րդ ենթակետի համաձայն՝ միջոցառման պայմաններին համապատասխանող շահառուների փոխհատուցում ստանալու նպատակով ծրագիրն իրագործող մարմնին էլեկտրոնային եղանակով ներկայացվող փաստաթղթերը կարող են ներկայացվել նաև գործատուի կողմից՝ իր աշխատակցի համար վճարված դասընթացի փոխհատուցումը ստանալու նպատակով։
Առաջարկում ենք գործատուի կողմից փոխհատուցումը ստանալու հնարավորությունը սահմանափակել՝ հաշվի առնելով, որ վերջիններս, այլ հավասար պայմաններում, ունեն բավարար շարժառիթներ կազմակերպության մարդկային կապիտալը կազմակերպության պահանջներին և կարիքներին համապատասխանեցնելու համար։ Գործատուների դեպքում փոխհատուցումը կարող է դառնալ իրենց փոխարեն ծախսերի իրականացման գործիք և աջակցությունը դարձնել անարդյունավետ։ 
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	10․ Համաձայն Հավելվածի 6-րդ կետի՝ միջոցառման պայմաններին համապատասխանող շահառուների՝ փոխհատուցում ստանալու նպատակով ներկայացված տեղեկատվության հավաստիությունը, այդ թվում՝ անհրաժեշտության դեպքում վկայականի իսկությունը և եկամտային հարկ վճարող հանդիսանալու հանգամանքը, ստուգում է ծրագիրն իրագործող մարմինը: Իսկ Նախագծի 17-րդ կետի համաձայն՝ միջոցառման մոնիթորինգը իրականացվում է Էկոնոմիկայի նախարարության կողմից: 
Անհրաժեշտ է հստակեցնել, թե ինչ գործիքակազմով և մեխանիզմներով է իրականացվելու տեղեկատվության հավաստիության ճշտումը և հետագա մոնիթորինգի գործընթացը, ոչ հավաստի տեղեկատվության առկայության դեպքում նախատեսվող միջոցառումների շրջանակը, ինչպես նաև փոխհատուցման տրամադրման դեպքում շահառուի կողմից գումարների հետ վերադարձնելու ձևաչափերը։ 
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	11․ Հավելվածի 16-րդ կետի համաձայն՝ միջոցառումը գործելու է մինչև 2026 թվականի դեկտեմբերի 31-ը: Անհրաժեշտ է հստակեցնել, թե ինչով է պայմանավորված միջոցառման վերոնշյալ ժամկետի ընտրությունը։
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	12․ Համաձայն հիմնավորման՝ ըստ նախնական հաշվարկների, Նախագծով հաստատվող Հավելվածի նոր միջոցառման իրականացման համար անհրաժեշտ կլինի տարեկան մոտավորապես 1-2,2 մլրդ դրամ՝ ամեն տարի աճի միտումով, որի արդյունքում աշխատակիցների մասնագիտական որակավորման բարձրացումը կբերի կազմակերպությունների արտադրողականության աճի։ Միաժամանակ, բարձր որակավորումը իրենից ենթադրում է վերապատրաստված աշխատակիցների աշխատավարձերի մինչև 30% աճ, ինչը կհանգեցնի տվյալ աշխատակիցների մասով եկամտային հարկի ավելացմանը, դրամային արտահայտությամբ 1 ամսվա ընթացքում կազմելով մոտ 4․6 մլրդ դրամ։
Այս կապակցությամբ անհրաժեշտ է ներկայացնել միջոցառման իրականացման դեպքում տնտեսության վրա ազդեցության գնահատականները, վերոնշյալ 1-2.2 մլրդ դրամի չափով ֆինանսավորման հաշվարկման մեթոդաբանությունը, հստակեցնել, թե որքան է կանխատեսվող տարեկան աճը, ինչպես նաև հիմնավորել վերապատրաստված աշխատակիցների աշխատավարձերի մինչև 30% աճի գնահատումը: 
Ընդ որում ըստ հիմնավորման այն 2024-2026թթ. ժամանակահատվածի համար (որպես նոր միջոցառում) կբերի համապատասխանաբար 980.0 մլն դրամ, 1,575.0 մլն դրամ և 2,240.0 մլն դրամ լրացուցիչ ֆինանսավորման պահանջի: 
Պետության համար չկանխատեսած պայմանական պարտավորությունների, հետևաբար հետագա ֆիսկալ ռիսկերից խուսափելու նպատակով առաջարկում ենք պետական բյուջեից յուրաքանչյուր տարվա համար տրամադրվող ֆինանսական միջոցների համար նախատեսել առավելագույն շեմ։
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	Վարչապետի աշխատակազմ
	02/16.6/37748-2023

	
	02․11․2023

	1․  1-ին ենթակետում հասկանալի չէ Կառավարության 2020 թվականի մարտի 26-ի N 355-Լ որոշման (այսուհետ՝ որոշում) 2-րդ կետն ուժը կորցրած ճանաչելու տրամաբանությունը,

	Չի ընդունվել

Նշված կետը կարող է խնդիրներ առաջացնել Բանկային գաղտնիքի մասին ՀՀ օրենքի և Անձնական տվյալների պաշտպանության մասին օրենքների տեսանկյունից։ Միաժամանակ, միջոցառման պորտֆելի վերաբերյալ ագրեգացված տեղեկատվությունը հրապարակվում է։

	2․ 2-րդ և 3-րդ ենթակետերն անհրաժեշտ է փոխատեղել, քանի որ նախ պետք է որոշումը լրացվի մասնագիտական կարողությունների զարգացման միջոցառումը հաստատելու մասին դրույթով, ապա նոր միայն համապատասխան հավելվածով,

	Ընդունվել է

Կատարվել է համապատասխան փոփոխությունը

	3․ «ժգ» ենթակետը հարկ է խմբագրել՝ որոշման N  1 հավելվածում նախատեսելով ոչ թե նոր կետի ավելացում, այլ այդ կետի բովանդակությունը լրացնելով նշված հավելվածի 11-րդ կետում՝ որպես դրա օրգանական մաս,
	Ընդունվել է

Որոշման փոփոխությունը կատարվել է «ժա» պարբերությունում

	4․ «ժէ-իա» ենթակետերը ենթակա են միավորման՝ առաջարկվող լրացումները մեկ ենթակետով նախատեսելով ոչ թե որոշման, այլ դրա  N 1 հավելվածի մեջ
	Չի ընդունվել

Առավել նպատակահարմար է վարկի/լիզինգի օգտագործման ուղղությունները ավելացնել ծրագրում, քանի որ օժանդակությունը միևնույն ձևով է տրամադրվելու։

	5. 5-րդ ենթակետն անհրաժեշտ է խմբագրել՝ նկատի ունենալով, որ դրանով միայն մեկ փոփոխություն է նախատեսվում
	Ընդունվել է

Կատարվել է համապատասխան փոփոխությունը

	6. Որոշման մեջ լրացվող N 3 հավելվածի՝
1) 1-ին կետում հասկանալի չէ միջոցառման նպատակը դրամի արժևորման հետ կապակցելու տրամաբանությունը,
2) մեկական կետ պարունակող 1-ին և 2-րդ բաժինները կարելի է միավորել մեկ բաժնում՝ այն վերնագրելով «Միջոցառման նպատակը և շահառուները»,
3) 2-րդ կետով սահմանվող շահառուների շրջանակը խիստ ընդհանրական է և պետք է կոնկրետացվի միջոցառման համատեքստում,
4) 4-րդ կետում՝ 
ա. ընդհանրական առումով խոսվում է փոխհատուցման ենթակա դասընթացների մասին, սակայն դրա 3-րդ ենթակետում դասընթացի փոխարեն գործածվում է «ծրագրեր» բառը,
բ. 1-ին և 2-րդ ենթակետերում որպես փոխհատուցման ենթակա չափանիշ է դիտարկվում միայն դասընթացների իրականացումը, իսկ 3-րդ ենթակետում՝ նաև համապատասխան որակավորման հավաստագրումը, 
5) 5-րդ կետով նախատեսված՝ փոխհատուցում ստանալու նպատակով ծրագիրն իրագործող մարմնին ներկայացվող փաստաթղթերի ցանկն անհրաժեշտ է վերանայել հետևյալ նկատառումներով.
ա. «բ» ենթակետով պահանջվում է ներկայացնել հայտատուի նույնականացման քարտի պատճենը, սակայն շահառուն կարող է նույնականացման քարտ չունենալ,
բ. «ե» ենթակետը թվարկվող պահանջների տրամաբանական շարքից դուրս է: Բացի այդ, այն հակասում է հավելվածի 2-րդ կետին, ըստ որի՝ միջոցառման իմաստով շահառու է համարվում եկամտային հարկ վճարող քաղաքացին,
գ. առկա չէ շահառուի՝ համապատասխան կազմակերպությունում աշխատելու մասին տեղեկանքի պահանջ, որի պարագայում փոխհատուցում ստանալու համար կարող է դիմել նաև անհրաժեշտ դասընթացն ավարտած, սակայն չաշխատող անձը։ Սույն նկատառումով վերանայման ենթակա է նաև 12-րդ կետը, ըստ որի՝ փոխհատուցում կարող են ստանալ միայն այն անձինք, ովքեր ավարտական վկայականը ստանալու տարվան նախորդող տարում հանդիսացել են եկամտային հարկ վճարող, 
6) 7-րդ կետով ՀՀ պետական եկամուտների կոմիտեի (այսուհետ՝ կոմիտե) համար սահմանվում է ծրագիրն իրականացնող մարմնին համապատասխան տեղեկատվություն ներկայացնելու պարտավորություն, սակայն նախագիծը կոմիտեի հետ համաձայնեցված չէ,
7) գործողությունների ժամանակագրական հաջորդականություն ապահովելու նպատակով առաջարկում ենք 13-15-րդ կետերը տեղափոխել 6-րդ կետից հետո,
8) 17-րդ կետում բացակայում է միջոցառման մոնիթորինգի իրականացման մեխանիզմը:
	Ընդունվել է ի գիտություն

Հավելվածը հանվել է նախագծից

	7․ Նախագծի վերաբերյալ անհրաժեշտ է ստանալ աշխատանքի և սոցիալական հարցերի, կրթության, գիտության, մշակույթի և սպորտի նախարարությունների կարծիքները
	Ընդունվել է

Նախագիծը սահմանված կարգով կներկայացվի շահագրգիռ գերատեսչություններին՝ դիրքորոշման։

	8. Նախագիծը համաձայնեցված չէ ՀՀ աշխատանքի և սոցիալական հարցերի, ՀՀ կրթության, գիտության, մշակույթի և սպորտի, ՀՀ բարձր տեխնոլոգիական արդյունաբերության նախարարությունների, ինչպես նաև Պետական եկամուտների կոմիտեի և Կենտրոնական բանկի հետ:
	Ընդունվել է ի գիտություն

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	2. Որոշման մեջ լրացվող N 3 հավելվածով սահմանվող «Մասնագիտական կարողությունների զարգացում» միջոցառման (այսուհետ՝ Միջոցառում) կապակցությամբ հայտնում ենք, որ 27.05.2023թ. ֆինանսատնտեսական նախարարական կոմիտեի օրակարգի 7-րդ կետով ներկայացվել է «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որում ևս ներառված է եղել վերոնշյալ Միջոցառումը: Հարկ է նկատել, որ նախագիծը հանվել է օրակարգից՝ առաջարկելով ՀՀ էկոնոմիկայի նախարարությանը նախագիծը լրամշակել Ֆինանսատնտեսական նախարարական կոմիտեի նիստի դիտարկումների հաշվառմամբ՝ նեղացնելով նախատեսվող նպատակային ոլորտների շրջանակը, այդ թվում նախագծից հանելով Հավելված N 3-ով նախատեսված «Մասնագիտական կարողությունների զարգացում» միջոցառումը: Սակայն ներկայացված Նախագծում կրկին ներառվել է վերոնշյալ Միջոցառումը, իսկ կից գրությամբ կամ Նախագծի հիմնավորմամբ որևէ անդրադարձ չի կատարվել 27.05.2023թ. Ֆինանսատնտեսական նախարարական կոմիտեում բարձրացված հարցերին, որի պարագայում նպատակահարմար կհամարվեր Նախագիծը ևս մեկ անգամ վերոնշյալ Միջացառման սահմանմամբ ՀՀ կառավարության քննարկմանը ներկայացնելը:
	Ընդունվել է ի գիտությունը

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	3. Նախագծի 1-ին կետի 1-ին ենթակետով նախատեսվում է ուժը կորցրած ճանաչել Որոշման 2-րդ կետը, ինչը հասկանալի չէ և որևէ կերպ հիմնավորված չէ:
	Չի ընդունվել

Նշված կետը կարող է հակասություններ առաջացնել Բանկային գաղտնիքի մասին ՀՀ օրենքի և Անձնական տվյալների պաշտպանության մասին օրենքների տեսանկյունից։ Միաժամանակ, միջոցառման պորտֆելի վերաբերյալ ագրեգացված տեղեկատվությունը հրապարակվում է։

	4. Առաջարկում ենք հստակեցնել Նախագծի 1-ին կետի 4-րդ ենթակետի «ԺԷ» պարբերությունը՝ Հաշվեքննիչ պալատին պարտադիր կամ ըստ ցանկության տարեկան հաշվեքննություն ներկայացնելու մասով:
	Ընդունվել է

Կատարվել է համապատասխան փոփոխությունը։

	5. Նախագծով հաստատվող և Որոշման մեջ լրացվող N 3 հավելվածի՝
1) 1-ին կետում Միջոցառման նպատակը կապվում է դրամի արժևորման հետ, ինչը հասկանալի չէ,
2) 5-րդ կետով, որտեղ թվարկվում են փոխհատուցում ստանալու նպատակով ծրագիրն իրագործող մարմնին ներկայացվող փաստաթղթերի ցանկը,  պահանջվում է հայտատուի նույնականացման քարտի պատճենի ներկայացում, որը ծրագրի շահառուն պարտավոր չէ ունենալ, ինչպես նաև առանձին «ե» ենթակետի ներառումը 5-րդ կետի ընդհանուր բովանդակությունից դուրս է մնում,
6. Նախագծի 16-րդ կետով սահմանվում է միջոցառման վերջնաժամկետը՝ 31.12.2026թ., սակայն հիմնավորված չէ տվյալ ժամկետի սահմանումը: 
7. Նախագծի 17-րդ կետում չի նշվում թե ինչ գործիքակազմով և/կամ մեխանիզմներով է ՀՀ էկոնոմիկայի նախարարության կողմից իրականացվելու միջոցառման մոնիթորինգը:
8. Առաջարկում ենք վերանայել և շտկել ամփոփաթերթում «Ընդունվել է» նշված, բայց Նախագծում չարտացոլված կետերը, օրինակ Արդարադատության նախարարության կողմից ներկայացված դիրքորոշման 5-րդ կետը և այլն:
	Ընդունվել է ի գիտությունը

Նախագծի հավելվածով հաստատվող Մասնագիտական կարողությունների զարգացման միջոցառումը հանվել է նախագծից։ Այն սահմանված կարգով՝ որպես առանձին միջոցառում, կներկայացվի շահագրգիռ գերատեսչություններին։

	Արդարադատության նախարարություն
	12․12․2023

	
	/27.1/52440-2023

	1. «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություններ և լրացումներ կատարելու մասին» Հայատանի Հանրապետության կառավարության որոշման նախագծի (այսուհետ՝ Նախագիծ) նախաբանից անհրաժեշտ է հանել ՀՀ Սահմանադրության 6-րդ հոդվածին արված հղումը, քանի, որ այն չի կարող հանդիսանալ որպես լիազորող նորմ, իսկ «Հայաստանի Հանրապետության արդյունաբերական քաղաքականության մասին» օրենքի 5-րդ հոդվածը նախատեսել հիմնական ակտում՝ լրացման տեսքով:
	Ընդունվել է

Կատարվել են համապատասխան փոփոխությունները

	2. Նախագծի 1-ին կետի 1-ին ենթակետով նախատեսվում է ուժը կորցրած ճանաչել Հայաստանի Հանրապետության կառավարության 2020 թվականի մարտի 26-ի «Տնտեսության արդիականացման միջոցառումները հաստատելու մասին» N 355-Լ որոշման (այսուհետ՝ Որոշում) 2-րդ, 4-րդ և 5-րդ կետերը: Այս առումով անհրաժեշտ է նկատի ունենալ, որ Որոշման 2-րդ և 5-րդ կետերը ուժը կորցրած ճանաչելու նպատակահարմարությունը բացակայում է, քանի որ դրանցով նախատեսված կարգավորումները պայմանավորված են եղել որոշակի ժամկետում իրականացնելու համար, որոնք արդեն լրացել են:
	Ընդունվել է մասամբ

Կատարվել է համապատասխան փոփոխությունը։



	3. Նախագծի 1-ին կետի 2-րդ ենթակետի դ. պարբերությամբ խմբագրվող 6-րդ կետի 2-րդ ենթակետի պարբերությունն անհրաժեշտ է համարակալել՝ համաձայն «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջների, միաժամանակ հարկ է նշել, որ նշված ենթակետի նոր խմբագրությամբ շարադրվելու արդյունքում՝ գործող Որոշման աղյուսակը դուրս է մնալու Որոշումից, ինչը գտնում ենք, որ լրացուցիչ քննարկման կարիք ունի:
	Ընդունվել է ի գիտություն

Տեխնիկական առումով համապատասխան փոփոխությունը կատարվել է 

	[bookmark: _Hlk153280182]4. Նախագծի 1-ին կետի 2-րդ ենթակետի իա. պարբերության «խմբագրել հետևյալ շարադրությամբ» բառերն անհրաժեշտ է փոխարինել «շարադրել հետևյալ խմբագրությամբ» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի պահանջները: Նույն դիտողությունը վերաբերում է Նախագծի 1-ին կետի 2-րդ ենթակետի իզ. պարբերությանը:
	Ընդունվել է

Կատարվել են համապատասխան փոփոխությունները

	5․ Նախագծի 1-ին կետի 2-րդ ենթակետի լդ. պարբերությամբ նախատեսվում է, որ՝ մոնիտորինգային հաշվետվության ձևաչափը սահմանվում է Էկոնոմիկայի նախարարության կողմից: Այս առումով հարկ ենք համարում անդրադառնալ հետևյալ կարգավորումներին.
Նախ և առաջ անհասկանալի է «սահմանվում է էկոնոմիկայի նախարարության կողմից» ձևակերպումը և երկրորդ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
Վերոգրյալ կարգավորումներից բխում է, որ ՀՀ էկոնոմիկայի նախարարության կողմից ենթաօրենսդրական ակտ սահմանելու լիազորությունը պետք է բխի օրենքից, մինչդեռ Նախագծի նախաբանում նշված լիազորող նորմերը չեն լիազորում ՀՀ էկոնոմիկայի նախարարությանը սահմանելու Նախագծի 1-ին կետի 4-րդ ենթակետի լդ. պարբերությամբ նախատեսված նորմատիվ իրավական ակտը:
Նշված դիտողությունը ՀՀ արդարադատության նախարարության կողմից ներկայացվել է նաև 2023 թվականի սեպտեմբերի 11-ի թիվ  /27.2/40489-2023 գրությամբ՝ որը ՀՀ էկոնոմիկայի նախարարության կողմից «Ընդունվել է» ամփոփաթերթում, մինչդեռ որևէ փոփոխություն չի իրականացվել: Որևէ փոփոխություն չի իրականացվել նաև Նախագծի 1-ին կետի 2-րդ ենթակետի լզ. պարբերությամբ լրացվող 22-րդ կետի պարբերության համարակալման մասով:
Միաժամանակ առաջարկում ենք Նախագծի 1-ին կետի 2-րդ ենթակետի պարբերությունների համարակալումները վերանայել, մասնավորապես՝ ժ. պարբերությունից հետո համարակալել ժա., ժբ., մինչև ժթ, որից հետո միայն իա, իբ և այլն:
	Ընդունվել է

Կատարվել են համապատասխան փոփոխությունները

	6. Նախագծի 1-ին կետի 2-րդ ենթակետի լդ. պարբերությամբ նախատեսվում է, որ՝
«Մոնիտորինգի շրջանակում Ֆինանսական կազմակերպությունների կողմից Էկոնոմիկայի նախարարությանը ներկայացված փաստաթղթերը տարեկան հաշվեքննության շրջանակում ագրեգացված եղանակով տրամադրվում են Հաշվեքննիչ պալատին»։
	«Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝
«Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:»։
Հաշվի առնելով վերոգրյալը՝ անհրաժեշտ է կամ տալ «ագրեգացված» բառի սահմանումը կամ խմբագրել հիշյալ բառը։
	Ընդունվել է

Կատարվել են համապատասխան փոփոխությունները

	Բարձր տեխնոլոգիական արդյունաբերության նախարարություն
	18․12․2023

	
	01/17.1/11790-2023

	1․ Առաջարկություններ և դիտողություններ առկա չեն
	

	Ֆինանսների նախարարություն
	29․12․2023

	
	№ 01/9-2/25081-2023

	1. Նախագծով առաջարկվում է վերը նշված որոշմամբ նախատեսված «Տնտեսության արդիականացման» միջոցառման շրջանակներում սահմանված օժանդակությունը (դրամով և արտարժույթով վարկերի տոկոսադրույքի սուբսիդավորում վարկերի և լիզինգի համար համապատասխանաբար՝ 8% և 10% դրույքաչափերով) կիրառելի դարձնել ընկերության բիզնես գործընթացների թվայնացման նպատակով թվային ծրագրերի կամ հարթակների ձեռքբերման («թվային հարթակներ»), ինչպես նաև ընկերության արտադրողականության բարձրացման նպատակով խորհրդատվական ծառայությունների և փորձագետների ներգրավման («արտադրողականության աճի խորհրդատվություն») նպատակով տրամադրված վարկերի/լիզինգի համար։ 
[bookmark: _Hlk155181597]Վերոգրյալի կապակցությամբ նախկինում (ՀՀ ֆինանսների նախարարության 22.09.20232-I N 01/9-2/18345-2023 գրություն) առաջարկել էինք պատշաճ կերպով հիմնավորել վերոնշյալ փոփոխությունների իրականացման անհրաժեշտությունը՝ հաշվի առնելով, որ Նախագծում հստակեցված և հիմնավորված չէ, թե ինչ սկզբունքով են ընտրվել սուբսիդավորման չափը, ինչպես նաև սուբսիդավորման ենթակա վարկերի նկատմամբ սահմանված պահանջները (վարկի չափը՝ մինչև 200 մլն դրամին համարժեք գումար, սուբսիդավորման ժամանակահատվածը՝ մինչև 42 ամիս, վարկերի/լիզինգի տևողությունը՝ մինչև 120 ամիս)։ Վերջինս չի ընդունվել, Նախագծի ամփոփաթերթում հիմնավորվելով, որ որոշմամբ թվային հարթակների և արտադրողականության խորհրդատվության նպատակով տրամադրված վարկերի/լիզինգի համար սուբսիդավորման առավելագույն սահմանաչափ է սահմանվել 400 մլն դրամը։ Այսինքն ըստ էության անհրաժեշտ հիմնավորումները չեն ներկայացվել, ինչի կապակցությամբ հայտնում ենք, որ նախկինում ներկայացված մեր դիրքորոշումը շարունակում է արդիական մնալ։
	Ընդունվել է

Կատարվել են համապատասխան փոփոխությունները հիմնավորմամբ

	2. Նախագծի 1-ին կետի համաձայն՝ ուժը կորցրած է ճանաչվում Որոշման 2-րդ, 4-րդ և 5-րդ կետերը, ըստ որի Միջոցառումների իրականացումը վերապահված էր «Նորամուծության և ձեռներեցության ազգային կենտրոն» ՊՈԱԿ-ին կամ դրա իրավահաջորդին։ Այդ կապակցությամբ առաջարկում ենք հստակեցնել, թե այսուհետ ում է վերապահվելու նշված գործառույթների իրականացումը:
	Ընդունվել է

Որոշման 7-րդ ենթակետի «գ» պարբերությամբ կատարվել են համապատասխան փոփոխությունները

	3. Նախագծի 1-ին կետի «լզ» մասով առաջարկվում է վարկի տոկոսադրույքի սուբսիդավորումից բացի փոխհատուցել նաև վարկի մնացորդային գումարի 80%-ը՝ եթե շահառուն փորձագետի կամ խորհրդատվական կազմակերպության ներգրավմանը հաջորդող երկու ֆինանսական տարիներից որևէ մեկում կգրանցի արտահանման ծավալների 20% աճ, ընդ որում, համախառն արտահանման ծավալները հաշվարկելիս չպետք է դիտարկվի Ռուսաստանի Դաշնություն իրականացված արտահանման ծավալները։ Այդ կապակցությամբ հայտնում ենք, որ նշված դրույթներն ակնհայտորեն պարունակում են պետության համար չկանխատեսած և անվերջ աճող պայմանական պարտավորություններ, ինչը հանդիսանում է անկառավարելի ֆիսկալ ռիսկ:
	Ընդունվել է ի գիտություն



	4. Նախագծի 1-ին կետի «զ» մասի համաձայն ՝ սուբսիդավորման ենթակա են լինելու նաև 2021 թվականի հունվարի 1-ից հետո տնտեսավարողի կողմից ձեռք բերված մեքենասարքավորումների ձեռքբերման արժեքի 30%-ը: Հաշվի առնելով, որ Նախագիծը նպատակաուղղված է նոր տեխնոլոգիաների ներմուծման խթանմանը և շահառուների արտադրողականության բարձրացմանը, առաջարկում ենք զերծ մնալ նախկինում ձեռք բերված սարքավորումների համար սուբսիդավորման տրամադրումից։
	Չի ընդունվել

Համաձայն նախագծի՝ «2021 թվականի հունվարի 1-ից հետո տնտեսավարողի կողմից ձեռք բերված մեքենասարքավորումների ձեռքբերման արժեքի 30%-ը» արտահայտությունը վերաբերում է կապիտալ շինարարություն իրականացնելու նպատակով տրամադրված վարկի/լիզինգի սուբսիդավորվող առավելագույն  մասին

	5. Նախագծի 1-ին կետի «լը» մասով (24-րդ կետ) առաջարկվում է միջոցառման շրջանակներում սուբսիդավորման արտոնյալ պայմաններ սահմանել Լեռնային Ղարաբաղի տարածքում մշակող արդյունաբերության ոլորտում փաստացի գործունեություն իրականացրած առևտրային կազմակերպությանը կամ անհատ ձեռնարկատերին: Վերջինիս կապակցությամբ հայտնում ենք.
ա/ Նախագծում ներկայացված չեն պահանջարկի ուսումնասիրության վերաբերյալ որևէ տեղեկատվություն, ինչպես նաև բարձր տոկոսադրույքների և երկարաժամկետ վարկերի սուբսիդավորման հիմնավորումներն ու ֆինանսական գնահատականները։ 
Հաշվի առնելով որ 24-րդ կետով նախատեսվում են վարկերի սուբսիդավորման տրամադրում բոլորովին այլ նպատակների համար, որի դեպքում տարբերվում են նաև վարկի տրամադրման մնացած պայմաններն ու ժամկետները, առաջարկում ենք վերջինս դիտարկել առանձին միջոցառման շրջանակներում՝ պահանջարկի առկայության և ֆինանսական գնահատականների հիման վրա:
Քանի որ նշված միջոցառման շրջանակում տրամադրված վարկային միջոցների տոկոսագումարների սուբսիդավորումն իրականացվում է պետական միջոցներով՝ շահառուների համար փաստացի հանդիսանալով շուկայականից բավականին ցածր տոկոսադրույքով ֆինանսական միջոցների ձեռքբերում, այլ վարկային պարտավորությունների վերաֆինանսավորումը գտնում ենք ոչ թիրախային և բարձր ռիսկային՝ պետական միջոցների արդյունավետ ծախսման տեսանկյունից։
[bookmark: _Hlk155180956]բ/ Խմբագրական առումով առաջարկում ենք է հստակեցնել 24-րդ կետի «ոլորտում փաստացի գործունեություն իրականացրած առևտրային կազմակերպության սեփականատիրոջը կամ անհատ ձեռնարկատերին՝» բառերը, վերջինս փոխարինելով «կամ ծառայությունների մատուցման ոլորտներում փաստացի գործունեություն իրականացրած՝ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 27.2-րդ և 35.1-ին հոդվածներով գրանցված (հաշվառված) առևտրային կազմակերպություններին կամ անհատ ձեռնարկատերերին» բառերով:
	Ընդունվել է մասամբ

«բ» պարբերությամբ կատարված առաջարկությունների վերաբերյալ փոփոխությունները կատարվել են

	[bookmark: _Hlk155181530]6․ Նախագծով առաջարկվում է ուժը կորցրած ճանաչել օժանդակությունից օգտվող տնտեսավարողների ցանկի հրապարակման պահանջը սահմանող դրույթը՝ հնարավոր օրենսդրական խնդիրներից խուսափելու նպատակով։ Այդ կապակցությամբ հայտնում ենք, որ բանկային գաղտնիք հանդիսացող որևէ այլ տեղեկատվություն հրապարակման ենթակա չէ, մինչ այժմ հրապարակվել են միայն շահառու իրավաբանական անձանց անվանումները, որը համարում ենք անհրաժեշտ և նպատակահարմար՝ պետական բյուջեի ծախսերի գործընթացի թափանցիկության և հրապարակայնության ապահովման տեսանկյունից։
Միաժամանակ, անհրաժեշտ է ներկայացնել Նախագծին կից հիմնավորման մեջ ներառված միջազգային կազմակերպությունների վերլուծությունների արդյունքների սկզբնաղբյուրները՝ համապատասխան հղումներով:	
	Ընդունվել է

Կատարվել են համապատասխան փոփոխությունները





